Zud 1 i Zud 5

'"Fluba nen

Zud
-a Cren -te

1'An 'bo Zud nen Zaji "bui -a be, an ya Zozi Crizi
'suzan 'a. Meen 'fluba 'gue -a cren -te minnun
peenon nen Bali o laabv be -wle. -Kaa "ti Bali 'ka ye
"yi, en -a yie a 'ka da -trilii -e Zozi Crizi 'e 'ta.

2Bali-le nyrinda, lee 'yee -fodi-troo, 'lee 'yee yidu
"yi'e dre 'cee ve -a 'e 'cila "da!

'Ka dre "yi minnun nen o ‘'wive 'wlu 'a Bali wei da
be o va!

(2Pi2.1-17)

3'An beenun, -a -cin a 'an 'ji 'e tede 'kpa tigl 'nan,

'an 'fluba 'cren -tea 'cee, -kaa 'si nen Bali -a 'wv 'wt
j1be -a da. 'Pian maan 'y1 'nan, e ya "le 'an 'wi 'pla
'cee. "W zie -nyren 'nan: Bali -le 'wi 'nonnon nen -
kaa yi -tera "da "be, 'ka 'to "da 'pleble! Bali -a -non
minnun nen o ct-yee ve -a be -wle, en ya'a 'limlan
'li "fo "di. 4"'W1 zie maan 'pla 'cee, koo min -mienun
wla 'ka yei 'e yoodt. Wa'a 'ta 'wola Bali wei da di, en
0 'wt'wlid: "dra te waa "paa 'nan, Bali -le "yi 'be -si
-non 'wle. "Wt zie -a dredt -ji be, Minsan Zozi Crizi
nen -kaa tazan -a 'e -towli "be, -a 'bo nen waa -tua
'0 'pela koda. Minnun zie 'wi nen e "ta -taa "bole 0
man be, waa cren -te Bali -le 'fluba 'ji 'e 'cen.

5 'Winun nen 'goe kaa -toa 'e 'cen 'va, en an ya
"vale 'an -cin -toa "nyian 'ka 'ji. 'Li 'kpa be, Minsan
'yee minnun Izrael 'non 'si Ezipti noanba -ji, 'pian
"be -sru minnun nen wa'a yi -telea "da "die, € 0 -nan

-nyan. ¢ €n "nyian be 'ka 'ci "nron 'winen e 'bo Bali -
le 'pasianon nenlaji be 0 -mienun man be-a da. "Wt
zie -nyren 'nan: Bali 'pleble non -wle, en wa'a 'wile
'be man diu. Fenan nen Bali o -nyran be, -wee 'tot. -
Yee "wean Bali o yri, en e o 'pla klun "pv 'va. O -fo
-nan Zie, -trilii -e tin 'ba yi-dan 'e 'bo. 7 'Fla Nen waa
laabo Sodom Tee Gomor be 'lee 'flanun nen o "sron
"bs, 0-cin'e-troa 'ka 'ji' nylan 'Fla zie -a da 'non be,
'wti 'towli "nen Bali -le 'pasianon zie waa dre be, -a
'bo nen "o dre. Koo 'o 'fli -non -konnen -weedt 'lee It
-weedt lg, te 'winun nen blamin 'ka -a dra die, waa
"paa myranman -a. -Yee "wean Bali 'wi "nen -koon
-wle 'te nen ya'a 'driman 'li ‘'mlonmlon die -a. Bali
'W1 Zie -a dre 'nan -e 'e dre -cee 'wi -koon "manve -a.

8 Minnun nen o wla 'ka yei "be, 'wt 'towli zie -a
'bo nen waa dra. Nyrin nen waa -tea "be, -a da nen
0 'wi "paa -e 'o 'wi 'wlidi "dre, -e 'o Bali wei -fola 'o
"troen -sru, -e 'o 'to sro Bali-le 'pasianon nenlajien o
ci-dan -a be, o man. 9 Bali -le 'pasianon nen 1aji be,
0 tazan -dan nen waa laabo Mishel be, ya'a 'w zie
-a drele du. To nen 'o 'vale Satan -a 0 Moizi pa ta wu
'V be, ya'a 'to srole Satan man di. Yaa 'vi 'pian -yre
'nan: «Minsan 'e 'wi "nen -koon 'yie!»

10'Pian minnun 'labe 0 'to sroman fe nen wa'a 'toa
die -a man. O -blv "taan "le -winun -zv. 'Winen e -
troa 'o 'wulo -ji be, -a da nen o 'ta 'wola, 0 'bo 'nan
-nyan winen.

11'"W1 -taa "bole o man. Koo -si-towli "nen Kaen 'ta
'wola "da 'li be, -a da nen o -soonla. €n "lala yudi "yi
"le "wean, 'wi 'wlidi "nen Balam a dre 'li be, -a -towli
"nen o ci-a drenan. €n o wluan Bali man "le zi Kore
-a dre 'li be -yee 'wi 'zv. O -nan -nyan wi nen.

12 -Te Zozinon 'o cin 'y1 'nan, -e 'o fe -bli 'e cin va
be, ve -mienun zie 0 ya 'o yei. 'Yra 'ka 'o yie man fe

-blinan di. O 'bo 'pon -ji fe nen waa -weeman. Wee
-maan minnun 'ka 'to sreman. Ve -mienun zie 0 ya
"le man laa 'be wla "ji, 'pian 'yi 'ka "ji -e 'e 'fen di,
fulo -ciala waa "da. €n o ya "nyian "le yiba "nen -
a ba tv 'bo, te -a 'blv "ka "man "die, -yee 'wi 'zo. O
ya "le yiba "nen waa 'svra be, -yee 'wi 'zv. O -ka "fo.
13Waa dra "le zi jemie 'e 'blv -foa, -e 'e 'va "tri ween
bei "be, -yee 'wi 'zv. Waa dra "le mlen cren nen e 'si
‘e 'to-nan be, -yee 'wi 'zv. Klun "po tiidii 'va nen Bali
o -nyran "nan 'pla. -A -nan nen, o -fo 'li 'trilii.

14 'Li be Enok nen Adan Kklu 'soravlizan 'a be, e
minnun zie 'wee 'wi 'vi. Yaa 'vi man: «"Ka 'yio!
Minsan -taa 'o 'vale 'yee 'pasianon nen laji be o
"kaga 'kpa -a, 15-e 'e 'tredanon peenon 'le tin 'ba. E
'wi "nen -koonman minnun nen o dre wi ¢t -wlide
"be -wle, 'winun nen waa dre "va 'zia -wlid: 'lee
'winun nen waa 'vi "va 'zia -wlidi "be -a man.»

16 Minnun zie o ci 'ka 'li 'sole di. "Wt peenon nen
e boa "o man be, o wunwun "ve "da. O 'ta 'wvla 'o
'cl 'so winun -wlid: "da. Wei -dandan a o 'le, en o
minnun see "paaman wei 'nonnon 'a, te o o -ble.

Te 'ka 'pe-sru ‘e toa du!
17'An beenun, 'winun nen -kaa san Zozi Crizi -le
'‘pasianon -a 'vi'e 'cen be, -a -cin 'e 'to 'ka 'ji. 18 Waa
'vi'cee man: «To-fola "da "jibe, Bali see wonon-koan.
O 'tawo 'o 'bo 'ci 'so winun 'wlidt -sru.»

19 Minnun zie -wee Zozinon "cean 'e cin man. 'O
'bo 'wulo -ji 'winun da nen o 'ta wola, Bali lei 'ka -

wlo "fo "du.

20'Pian 'an beenun, 'cee ve be, 'wi monnon nen e
'si Bali 'bo 'va, en ka yi -tera "da "be, 'ka 'pa 'ka cin
va -a -e 'ka 'to 'pleble! 'Ka Bali tro 'ba Bali lei 'saun
'le 'pleble 'a! 21 Bali 'ka ye "yi, 'ka 'fo 'ka lead: "man!

-Kaa san Zozi Crizi -kaa nyrinda 'si, 'ka yie 'troa "da
"trilii, -e to nen e 'belidi nen ya'a 'nyaan die -a -noan
-cee be, 'e bo.

22 Minnun nen 'o 'ci -food: 'sia be, 'ka o nyrinda
'si! 23 €n "nyian min -mienun a be, o dre wi o 'pla
Bali -le tin 'bad: wlu. 'Ka o 'si 'wt 'ji, "togo 'o 'kv 'te
'va! €n "nyian min -mienun a be, 'ka o nyrinda 'si!
'Pian 'ka "klan Balilo! -Wee "tri "nen -wlo "be, te 'ka
"pe wo "va "du

24'T5 -dan 'e 'kon Bali -le ve -a! E -kolaman 'e yie
'tod1 -a 'ka 'va, -e 'ka vile 'ka 'wi 'wlidi "dre du.

'To -dan 'e 'kon Bali -le ve -al E -kolaman e -ko
'kaa, -e 'ka -yee -dan ciyy, te 'to 'ka 'e 'pad: 'ka man
dy, te ci "nrand: a 'ka 'lo.

25'T5 -dan 'e 'kon Bali -le ve -a! E ya 'e 'towli, en
-yee cL min 'sizan 'wi 'ji -a. -Kaa san Zozi Crizi -le
"wean be, 'to -dan a -yee ve -a, en mingonnen -blidt
a -yee ve -a, en 'pleble a -yee ve -a, en -koladi a -yee
Ve -a. -A pou sianan 'li 'e 'cen, -e 'e 'ho ceego yi -a b,
z1 Bali c1 zig, en e -fo -a 'li 'trilii. Amen!

Bali -le 'fluba 'trc Zozi blamin pli Bali man 'e

